
GOUVÈNÈ CUOMO LANSE KANPAY PIBLISITE POU FÈ PWOMOSYON MONTE MOTONÈJ NAN NEW 

YORK 

 

“I  [Snowmobile]  NY” fè pati yon kanpay touristic ivè 4,5 milyon dola nan tout nasyon an 

 

Piblisite yo pral fè pwomosyon epi sipòte endistri $868 milyon nan New York 

 

Gouvènè Andrew M. Cuomo jodi a te vwayaje ale nan rejyon Tug Hill ki nan North Country a pou lanse “I 

[Snowmobile] NY,” premye pati nan yon kanpay touristic ivè $4,5 milyon kap fèt sou papye, televizyon, 

radyo ak dijital, nan tout peyi a, eki gen objektif pou l ankouraje moun monte motonèj, fè ski ak lòt 

aktivite lwazi nan rejyon Nò New York. Pou wè yon echantiyon piblisite sou papye, klike la. 

 

“Pandan sezon sa, nou envite vizitè toupatou sou latè pou yo vin pase ivè nan rejyon Nò New York,” te 

deklare Gouvènè Cuomo. “Rejyon North Country a pa gen parèy li nan bote natirèl epi pou kounye a ofri 

nouvo pis pou monte motonèj ak yon pakèt lòt aktivite pou fanatik tout laj ki renmen lanati dekouvri. 

Antanke youn nan pi gwo anpwayè kap devlope nan eta a, sektè touris la kontinye jwe yon wòl enpòtan 

nan bay ekonomi nou an boustè. Ak nouvo kanpay piblisite nou an, nou vle plis Nouyòkè ak touris vini 

vizite rejyon tankou Tug Hill pou wè ki avanti kap tann yo n an Empire State la pandan ivè a.” 

 

Piblisite “I [Snowmobile] NY”  enprime ak dijital pral kòmanse soti apre premye janvye 2014, nan jounal 

nasyonal ak revi pwofesyonèl. 

 

Nan kòmansman mwa sa, Eta a te pibliye yon rapò ki montre kantite vizitè nan New York te gen yon 

ogmantasyon 8,8 milyon, swa yon yon ogmantasyon 4,2% nan lane 2013. Answit, yo prevwa endistri a 

pral kreye $7,7 milya dola nan taks onivo eta ak lokal avèk depans dirèk yo prevwa ki pral rive nan $61,3 

milya dola, jiska 7% depi 2012, epi double mwayèn nasyonal la. Yo prevwa endistri a pral ajoute 24.800 

dyòb tou nan fen ane a, yon ogmantasyon 3,1% depi 2012, epi te double mwayèn nasyonal la tou. 

Antou, aktivite lwazi ak ospitalite sipoze fini ane a ak 818.700 dyòb, sa ki fè touris se twazyèm sektè 

travay kap devlope pi rapid nan New York. 

 

Gen 10.300 mayl pis motonèj atravè New York—ki se plis pase Vermont, New Hampshire ak 

Pennsylvania, ak plis pase  Massachusetts ak Michigan mete ansanm. Depi lane 2011, eta a depanse plis 

pase $11 milyon pou antretyen ak amenajman pis, yon envestisman ki ede ponpe $868 milyon nan resèt 

ekonomik. Apeprè 90.000 fanmi nan New York monte motonèj. 



 

Haitian Creole 

 

Kanpay piblisite “I [Snowmobile] NY” kontinye ak angajman san parèy Gouvènè Cuomo a pou l fè 

pwomosyon touris epi sipòte devlopman ekonomik nan North Country a pou yo ka jenere revni ak kreye 

dyòb. Sou twa dènye lane ki sot pase yo, Gouvènè a te fokis sou rekonstwiksyon ekonomi North Country 

a atravè aksyon tankou: 

• Alatèt pi gwo acha teren eta a--69.000 ak teren ansyen Finch Pruyn ak lòt teren Nature 

Conservancy toupatou nan Adirondacks yo. 

• Anons lentansyon li pou l apwouve klasifikasyon teren pou 42.000 ak tè ki ajoute lotre jou sou 

Adirondikack Park la ki pral pèmèt kreyasyon nouvo pis konektè motonèj sou tè moun pa te ka 

rive sou yo anvan sa. 

• Òf $12 milyon nan finansman eta a pou pèmèt reparasyon vital ansanm avèk mayl Otowout 

Whiteface Mountain Veterans’ Memorial , nan Wilmington, New York. 

• Kreyasyon yon patenarya ant Eta New York, Clarkson University, ak Trudeau Institute pou 

fòme yon antrepriz byotèk nivo mondyal 

 

Answit, pou sezon lete sa a, Gouvènè Cuomo te òganize divès gwo evènman pou prezante kote nan Pati 

Nò New York kòm destinasyon touris klas mondyal. Nan dat 21 ak 22 jiyè, Gouvènè a te òganize premye 

Adirondack Challenge lan, yon festival de jou avèk yon defi nan gwo dlo ki prezante Gouvènè a, ofisyèl 

New York yo, ak manm medya yo. Nan dat 8 out, Gouvènè a te patisipe tou nan BassMasters 

Tournament nan Thousand Islands ki te atire plis pase 34.100 moun nan evènman kat jou a. Nan 

evènman sa a, li te anonse 2014 BassMaster Elite Series yo pral retounen nan New York nan lane 2014, 

ansanm ak “Governor’s Challenge,” yon konpetisyon lapèch ki prezante Gouvènè a, ofisyèl ki pase nan 

eleksyon yo nan Eta New York ak kèk nan pi gwo non nan lapèch pwofesyonèl la pou montre pakèt 

opòtinite lapèch ak vakans eta a. 

 

Depi lè li pran fonksyon, premye priyorite Gouvènè Cuomo se devlopman sektè touris la kap kreye dyòb 

ak jenere resèt – spesyalman rejyon Nò a. Nan mwa me pase a, Gouvènè a te lanse aktivite touris eta a 

lè li te òganize Konferans sou Touris nan Albany, kote li te anonse $60 milyon dola nan finansman touris 

– pi wo nivo finansman touris depi plizyè dizèn lane – ansanm ak lòt pwogram tankou: yon nouvo 

kanpay maketing I Love NY avèk Port Authority ak MTA, aktivite maketing Taste NY, yon kanpay touris 

entènasyonal, I Love NY nan Times Square, ak I Love NY LGBT. 

